
ОИЛАНИНГ МАЪНАВИЙ ВА РУҲИЙ ОМИЛЛАРИ 

 

Султонова Назокат 

Фарду, ижтимоий иш талабаси 

 

Юртимизда минг йиллар давомида шаклланиб келаётган, жамиятимиз 

ҳаётида адолат тамойилини рўёбга чиқаришга хизмат қиладиган, миллий ва 

маданий қадриятларимизни авлоддан авлодга етказиб берадиган ижтимоий 

институт бу оиладир. 

Оила институтини мустаҳкамлаш, баркамол авлодни тарбиялаш 

борасидаги мавжуд муаммоларни фақат ва фақатгина давлат органлари, 

фуқаролик жамияти институтлари билан тизимли ва яқин ҳамкорлик 

орқалигина ҳал этиш мумкин. Бу борада ўз тараккиётининг мутлақо янги 

босқичига қадам қўйган Ўзбекистон ўзига хос тажрибага эга бўлиб, 2017-2021 

йилларда мамлакатимизни ривожлантиришнинг бешта устувор йуналиши 

бўйича Ҳаракатлар стратегиясида ҳам ушбу масалаларга энг муҳим вазифа 

сифатида эътибор қаратилган. 

Хусусан, Ўзбекистон Республикаси Президентининг 18 февралдаги 

фармонига кўра жамиятда ижтимоий – маънавий муҳитни янада қўллаб – 

қувватлаш ҳамда оила ва хотин қизлар билан ишлаш тизимини янги даражага 

олиб чиқиш чора –тадбирлари тўғрисидаги бу фармон жамиятимизда оилага 

бўлган эътиборнинг қанчалик даражада аҳамиятлилиги исботидир .Фармонга 

кўра Ўзбекистон Маҳалла ва оилани қўллаб – қувватлаш вазирлиги ташкил 

этилди. Жамиятда “Обод ва хавфсиз маҳалла”тамойилини ташкил этилиши оила 

ва маҳаллалардаги ижтимоий – маънавий муҳитни соғломлаштиришда 

фуқароларнинг ўзини-ўзи бошқариш органлари билан яқин ҳамкорликда иш 

олиб бориши кўзда тутилган. Тарихдан бизга маълумки оила ва никоҳ муқаддас 

туйғу бу туйғуни озиқлантириш маънавий – руҳий омиллар асосида 

шакилланади. Ҳар бир оила қадриятлари, динимиз, урф одатлар миллий 

қадрятларимиз асосида ишлаб чиқилаётганлиги тўғри тушунтирилса ёшлар 

албатта бунга бефарқ бўлмайди. Оилавий муносабатлар энг аввало никоҳдан 

бошланади. Оила тарихи ўнлаб, ҳатто юзлаб минг йилликлар билан ўлчанади. 

Оила — энг аввало жамият асосини ташкил этувчи, болаларни тарбиялаш ва 

уларни шахс сифатида шакллантириш муҳити бўлган бирламчи 

ячейкасидир.аммо оила никоҳга нисбатан анча мураккаб муносабатлардир. 

Оилада фақат эр ва хотинлар муносабатлари эмас балки фарзандлар , 

қариндошлларнинг бирлашувига ҳам эътибор қаратиш зарур. Ғарб 

давлатларидан фарқли равишда бизда бу масалалар бир мунча кенгроқ 

шакиллантирилган. Ёш оилаларни тузишда уларнинг маънавий руҳий 

жиҳатларини шакиллантиришда диний, ҳуқуқий-иқтисодий асосларини 

ўрганиш муҳим асосга эгадир. Расулуллоҳ(соллаллоҳу алайҳи ва 

саллам)дедилар: “Фарзанд отасининг ҳақини ҳеч қанақасисига узолмайди. 

Фақат уни қулликка тушган ҳолда топса ва сотиб олиб озод қилсагина, унинг 

ҳақини узган бўлади” дарҳақиқат оилада фарзанд тарбиясини тўғри йўлга 

қўйилиши бўлажак оилаларни мустаҳкамлайди. 

Мутафаккир Огаҳий ота- оналарга қарата, болани инсонни характер 

фазилатларни таълим – тарбия жараёнини эгаллаши мумкинлигини алоҳида 

таъкидлади. Огаҳий ушбу фикрини ривожлантириб, боланинг ёши улғайиши 

сари унинг биологик органлари мустаҳкамланади, умумий ҳодисаларни ҳамда 

мураккаб нарсаларни билишга интила боради, нарса ва ҳодисаларни яхшилик ва 

ёмонликни бир- биридан ажратадаган бўлади, умумий воқеаларни билиб 

бориши билан унинг ақли, тафаккури, салоҳияти такомиллашади, онги ўса 

бошлаши юзасидан хулоса чиқаради. 

Огаҳий ўз асарларида ёшларни қўрқоқ, шижоатсиз бўлишдан кўра, мард ва 

жасур бўлишга ундайди. Кўпгина ҳолатларда оилаларнинг бузилишига моддий 

ахволнинг яхши бўлмаганлиги, ишсизлик холатлари, ёш оила аъзоларининг ота 

ёки онанинг билимсизлиги, ахлоқий талаб даражасида жавоб бермаслиги 

кузатилмоқда. Бу эса фарзандлар тарбиясига салбий таъсир курсатиб келмоқда. 

Оила муҳитининг носоғломлиги бола маънавий оламининг шаклланишига 

салбий таъсир кўрсатади. Унинг феъл атворида ёлғончилик, хиёнаткорлик каби 

сабий иллатлар намоён бўлади. Бундай холат эса жамиятда ўз ўрнини топа 

олмайдиган, эътиқоди суст, мақсад-маслаксиз инсонларнинг пайдо бўлишига 

олиб келади. 

Шундай ҳолатларни олдини олиш мақсадида психолог Феруза 

Акмаловнанинг мактабдаги ёшлар ўртасида олиб борган тадқиқотларида шу 

нарса кузатилганки, унда “Ота–онангизни оиласига ўхшаб яшашни 

хохлайсизми” деган савол берилганда, 35 фоиз ёшлар “йўқ” деган жавоб берган. 

Шундан билиш мумкинки, бугун ота –оналарни ўзларига маънавий, руҳий 

,диний билимлар зарур. Қизларимизни турмушга беришдан олдин уларни 

оилага тайёрлиги, шу билан бирга йигитларни ҳам оилаларга тайёрлигини 

инобатга олиш бугунги кунинг долзарб масаласи. Шу кунгача “Оила маркази”, 

“Маҳалла институтлари”, “Фуқаролик институтлари” фаолият олиб борди аммо 

бу етарли эмас. Ҳар биримиз жамиятимиздаги ёшларни тарбиялашда 

маъсулмиз. Кўпгина ҳолда оилаларда ҳуқуқий билимларнинг етарли 

бўлмаганлигини ҳам кўришимз мумкин. Оила қонунчилигимизда ота-

оналарнинг фарзандлар олдидаги ва фарзандларнинг ота–она олдидаги 

фазифалари белгилаб қўйилган. Афсуски, бу қонунларни барча оила аъзолари 

билмайди энг катта ҳатолик ҳам шунда. 2020 йилда статистик маълумотларга 

кўра, 2474 та оила ажримларга аризалар беришган, шундан 1972 ариза ярашиш 

билан тугатилган. Мамлакатимиз оғир бир даврни бошидан кечираётган бир 

вақтда Коранавирус пандемиясига қарши курашиш жараёнларида ҳам 

қонунларга ҳурматсизлик билан муносабатда бўлган фуқароларимиз 

кузатилмоқда. Оилаларда маънавий зўриқиш, зўравонлик, моддий 

етишмовчилик, ишсизлик холаталрини кўриш мумкин. Шу сабабли оилада 

фарзандлар тарбиясида маҳалла, мактаблар билан ўзаро алоқаларни 

мустаҳкамлаш орқали йўлга қўйилишига доимий эътибор қаратишимиз зарур. 

Фарзандлар тарбиясида мамлакатимизда амалга ошириладиган ислоҳотларни 

моҳияти, бу ислоҳотлар орқали инсонларнинг яшаш даражаси, ёшларни илм 

олишларига қаратилган имкониятлар, ота-боболаримизнинг қилган ишлари, 

диний илмлар тўғрисида доимий маълумотларни бериб боришимиз мақсадга 

мувоффиқдир. 

Жамият учун ҳар доим ёшларнинг тарбияси муҳим масала ҳисобланади. 

Бугунги кунда мамлакатимизда миллий ва умуминсоний қадрятлар руҳида 

тарбияланган жамият тараққиётига ҳисса қўшишга қодир жисмонан ва ақлан 

етук ёшларни камолга етказишда ҳуқуқий билимларга алоҳида эътибор 

қаратилмоқда. 

Мамлакатимизда жамиятнинг барча соҳаларида олиб борилаётган 

ислоҳотларнинг пировард мақсади халқимиз фаровонлиги, жумладан 

ёшларнинг келажагига қаратилган, Президентимиз таъбири билан айтганда 

“Биз ёшларимизда тадбиркорлик ташаббусини ривожлантира олсак, уларга 

маблағлардан тўғри фойдаланишни ўргатсак, нафақат иқтисодий, балки кўплаб 

ижтимоий муаммоларни ҳам ҳал этган бўламиз[1] Шу сабабли ўзбек 

оилаларимизнинг ўзига хос ички қонун-қоидалари, мезонлари, қадриятга 

айланган тартиб ва талаблари бор. Буларни бугунги кунда ўсиб келаётган 

фарзандларимиз ўзлаштиришлари ҳам фарз, ҳам қарздир. 

Президентимиз томонидан қизларни олий маълумотли бўлишига алоҳида 

эътибор қаратилди. Бунинг исботи сифатида 2020-2021 ўқув йилида 

қизларимиз учун квоталар ажратилиши, қизларимизни илмли бўлиши бўлажак 

оилаларда фарзандлар тарбиясида муҳим омил ҳисобланади. 

Бугун биз ёшларимизга Ватанни севишни, мард ва жасур бўлишни, ўз 

тарихини маънавий ва миллий қадрятларга содиқ, ўз ҳақ-ҳуқуқларини билиш ва 

ундан тўғри фойдаланиш, ўз мустақил фикрига эга бўлиши, жамиятда инсон 

сифатида ўз ўрнини топиши, жамият идеалини амалга оширишда ўз мақсадлари 

сари интилишга тўғри йўналтиришимиза зарур. 

Хулоса қилиб, шундай фикрга келиш мумкинки, ҳар бир инсон ўз 

фаолиятини таҳлил қилиши, аҳлоқий меъёрларга риоя қилиши ва кези келганда 

холис баҳолай олиш масъулиятини ўзида намоён қилиши лозим. Ҳар бир инсон 

ўзи яшаб турган жамият билан боғлиқлигини англайди ва жавобгарлик ҳиссини 

сезади. Ўзбек халқининг миллий турмуш тарзини шакллантириш, бу 

миллатнинг ҳар бир вакилининг кундалик ҳаётда ўз маънавий-ахлоқий ва 

жисмоний фаолияти учун фойдали бўлган одатларга ўрганиши, зарарли 

одатлардан тийилишга эришиши, шахсий ҳаёт тарзига фойдали бўлган ва 

хавфсиз турмуш кечириш учун зарур билимлар билан қуролланиши, охир-

оқибатда унинг ўзлаштирган билимларини кундалик одатга айлантиришига 

эришиши билан белгиланади. Бу, энг аввало, маънавий-ахлоқий идеалларнинг 

юксаклиги, унинг ўз ишидан қониқиш ҳисси, ҳаётга нисбатан фаол қарашда 

бўлиши, яхши маданий ҳордиқ олишни билишида, моддий мустаҳкамликка 

эришишида, оиласидан ижтимоий муҳитнинг барқарорлигида, ҳаёт йўлининг 

тўғри ташкил қилишида ёрқин намоён бўлади. 

